ԱՄՓՈՓ   ՏԵՂԵԿԱՆՔ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 10-Ի ՆԻՍՏԻ N 14 ԱՐՁԱՆԱԳՐՈՒԹՅԱՆ 44-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	N
	Պետական մարմին 
	Դիտողություններ և առաջարկություններ 
	Եզրակացություն
	Կատարված փոփոխությունները

	1
	ՀՀ Տարածքային կառավարման նախարարություն
	Դիտողություններ և առաջարկություններ չկան:
	
	

	2
	ՀՀ գյուղատնտեսության  նախարարություն
	1. Նախագծի 1-ին կետը շարադրել հետևյալ խմբագրությամբ.

«1. Հավանություն տալ.

1) Հայաստանի Հանրապետությունում էլեկտրոնային կառավարման 2014-2015 թվականի միջոցառումների ծրագրին` համաձայն N1 հավելվածի:

2)  Հայաստանի Հանրապետությունում էլեկտրոնային կառավարման 2014-2015 թվականի միջոցառումների ցանկին` համաձայն N2 հավելվածի:»

2. Նախագծի հավելվածը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

3. Նախագծի հավելվածի 1-ին գլխում «Հայաստան» բառը փոխարինել «Հայաստանի Հանրապետություն» բառերով.
4. Հավելված «ՀՀ» հապավումը փոխարինել «Հայաստանի Հանրապետություն», իսկ «էլ.» հապավումը` «էլեկտրոնային» բառերով.
5. Հավելված 3.1-րդ ենթակետի «օգտվողներին» բառը հանել, հստակեցնել «համակարգ 24/7» բառերի իմաստը.
6  Հավելված 3.3-րդ «պլատֆորմ» բառը փոխարինել «պլատֆորմի» բառով.

7.  Հավելված 3.4-րդ ենթակետն անհրաժեշտ է հստակեցնել.
8. N2 հավելվածի 4.12-րդ ենթակետի «Միջոցառման անվանումը» սյունակի «էլեկտրոնային կառավարման միասնակն համակարգ» բառերը փոխարինել «Կենդանիների գրանցման, հիվանդությունների հսկման, ցանքատարածությունների և գյուղատնտեսական նշանակության տեխնիկայի գրանցման, սննդի շղթայի փուլերում գործունեություն իրականացնող տնտեսվարող սյուբեկտների և դրանց գործունեության տվյալների գրանցման, ներմուծման և արտահանման գրանցման, հավաստագրերի բաշխման և տպման ռիսկերի վերլուծության և գնահատման, ինչպես նաև պետական վերահսկողության (ստուգում և դիտարկում) էլեկտրոնային կառավարման միասնական համակարգ» բառերով:
	1. Ընդունելի է
2. Ընդունելի է
3. Ընդունելի է
4. Ընդունելի է
5. Ընդունելի է
6. Ընդունելի է
7.  Ընդունելի չէ
8.  Ընդունելի է
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Դիտողությունն ընդհանրական է:
Կատարվել է համապատասխան փոփոխություն:



	3
	ՀՀ Մշակույթի  նախարարություն
	Դիտողություններ և առաջարկություններ չկան:
	
	

	4
	ՀՀ Քաղաքաշինության նախարարություն
	«Էլեկտրոնային ծառայությունների շարունակական զարգացում» բաժնի 4.4-րդ կետի «Պատասխանատու մարմին» սյունակի բովանդակությունն անհրաժեշտ է համապատասխանեցնել ՀՀ կառավարության 2014 թվականի փետրվարի 20-ի «Հայաստանի գործարար միջավայրի բարելավման 2014 թվականի միջոցառումների ծրագրին հավանություն տալու մասին» N258-Ա որոշման 4.2-րդ կետին, որով շինարարական թույլտվությունների տրամադրման էլեկտրոնային համակարգի ներդրման ծրագրի պատասխանատու է սահմանված ՀՀ կառավարության աշխատակազմը:
	Ընդունելի է
	Պատասխանատու մարմին» սյունակում  «ՀՀ Քաղաքաշինության նախարարություն» բառերը փոխարինվել է «ՀՀ կառավարության աշխատակազմ»  բառերով:

	5

	ՀՀ Էկոնոմիկայի նախարարություն

	«Մշակույթ, գիտություն և կրթություն» բաժնի միջոցառումների ցանկը լրացնել նոր 2.4 կետով` կից ներկայացված տեղեկանքի համաձայն:
	Ընդունելի է 
	«Մշակույթ, գիտություն և կրթություն» բաժնի միջոցառումների ցանկը լրացնել նոր 2.6 կետով

	6
	ՀՀ Հանրային ծառայությունները կարգավորող հանձնաժողով
	ՀՀ էլեկտրոնային կառավարման 2014-2015թթ. Միջոցառումների ցանկի 4.4 կետի «Պատասխանատու մարմին» սյունակից հանել «ՀՀ հանրային ծառայությունները կարգավորող հանձնաժողով (համաձայնությամբ)» բառերը, քնաի որ քաղաքաշինության բնագավառում էլեկտրոնային եղանակով շինարարական թույլտվությունների տրամադրման հետ կապված հարցերը դուրս են հանձնաժողովի իրավասությունների շրջանակից: 
	Ընդունելի է
	Կատարվել է համապատասխան փոփոխություն:



	7
	ՀՀ Կրթության և գիտության նախարարություն
	1. 2-րդ` «Մշակույթ, գիտություն և կրթություն» կետը վերախմբագրել հետևյալ բովանդակությամբ` «Կրթություն և գիտություն», քանի որ տվյալ բաժինըն ընդգրկում է միայն կրթության և գիտության բնագավառներում իրականացվող միջոցառումները:
2. 2.1 կետով սահմանված միջոցառումը` «Ժամանակակից էլեկտրոնային ուսուցման ծրագրերի շարունակական իրականացում բոլոր հանրակրթական, միջին մասնագիտական, ինչպես նաև բարձրագույն ուսումնական հաստատություններում», վերախմբագրել հետևյալ բովանդակությամբ` «ՀՀ պետական հանրակրթական, միջին մասնագիտական և բարձրագույն ուսումնական հաստատություններում ժամանակակից էլեկտրոնային ուսուցման ծրագրերի իրականացում»: 2.1 միջողառման համար սահմանված արդյունքը` «Միջազգային չափանիշներին համապատասխանող էլեկտրոնային ուսուցման   ներդրում», վերախմբագրել հետևյալ բավանդակությամբ` «Ուսումնական գործընթացներում էլեկտրոնային ուսուցման ծրագրերի կիրառում»:

3. 2.1 և 2.3 կետերով սահմանված միջոցառումների «Պատասխանատու մարմին» սյունակից հանել «Երևանի քաղաքապետարան (համաձայնությամբ)»` որպես պատասխանատու մարմին, քանի որ նշված միջոցառումների իրականացման շրջանակը ընդգրկում է ՀՀ-ում գործող բոլոր ուսումնական հաստատությունները:

4. 2.1, 2.2 և 2.3 կետերով սահմանված միջոցառումների իրականացման նպատակով «Ֆինանսավորման աղբյուր» սյունակում լրացնել` «ՀՀ պետական բյուջե,»:
	1. Ընդունելի է
2. Ընդունելի է

3. Ընդունելի է

4. Ընդունելի է
	Կատարվել է համապատասխան փոփոխություն:

Կատարվել է համապատասխան փոփոխություն:
Կատարվել է համապատասխան փոփոխություն:

Կատարվել է համապատասխան փոփոխություն:



	8
	Երևանի քաղաքապետարան
	Դիտողություններ և առաջարկություններ չկան:
	
	

	9
	ՀՀ Ազգային վիճակագրական ծառայություն
	Նախագծին կից հավելվածով ներկայացված «Հայաստանի Հանրապետությունում էլեկտրոնային կառավարման 2014-2015 թվականի միջոցառումների ցանկից» հանել 4.3 կետով նախատեսված «Պետական վիճակագրական հաշվետվությունների առցանց (on-line) հավաքագրման ծրագրի մշակում և ազգային վիճակագրկան ծառայության պաշտոնական կայքէջում դրա գործարկումը» միջոցառումը: Սույն առաջարկությունը պայմանավորված է նրանով,որ խնդրո առարկա միջոցառման հիմնական իրականացնող է հանդիսանում ծրագիրը համակարգող «Է-Հայաստան» կազմակերպությունը, որը Եվրոմիության կողմից տրամադրված միջոցների հաշվին 2014-2015 թթ. Համար էլեկտրոնային կառավարման միջոցառումների ներքո, ցավոք, չի նախատեսվում նման աշխատանքների իրականացում, ինչի մասին 08.09.2014թ. հեռախոսովտեղեկացրել է ՀՀ ԱՎԾ-ին «Է-Հայաստան» կազմակերպության տնօրեն Վ. Մխիթարյանը:
	Ընդունելի է
	Կատարվել է համապատասխան փոփոխություն:



	10
	ՀՀ Տրանսպորտի և կապի նախարարություն
	Դիտողություններ և առաջարկություններ չկան:
	
	

	11
	Հայաստանի ազգային արխիվ ՊՈԱԿ
	Դիտողություններ և առաջարկություններ չկան:
	
	

	12
	ՀՀ Առողջապահության նախարարություն
	Դիտողություններ և առաջարկություններ չկան:
	
	

	13
	ՀՀ Աշխատանքի և սոցիալական հարցերի նախարարություն
	1. Նախագծի 3.3-րդ կետի երրորդ պարբերությունը «Էլ. առողջապահության համակարգ,» բառերից հետո լրացնել «սոցիալական պաշտպանության ոլորտի միասնական տեղեկատվական համակարգ (այդ թվում` էլեկտրոնային կենսաթոշակ)» բառերով,
2. միջոցառումների ցանկի 4.5-րդ կետի «Արդյունք» սյունակի 3-րդ կետը «ոլորտի» բառից հետո լրացնել «և Հայաստանի Հանրապետության նախարարությունների, այլ պետական մարմինների, ինչպես նաև կազմակերպությունների» բառերով.

3. միջոցառումների ցանկի 4.6-րդ կետից հետո լրացնել հետևյալ բովանդակությամբ նոր կետով`

Հաշմանդամների հաշվառման «Փյունիկ» շտեմարանի կատարելագործում (զարգացում), Շարունակական, ՀՀ աշխատանքի և սոցիալական հարցերի նախարարություն, 1. Փորձաքննված անձի ԲՍՓ գործերի թվայնացում (էլեկտրոնային արխիվի ստեղծում), 2.Քաղաքացիներին մատուցվող ծառայությունների որակի շարունակական բարելավում, ՀՀ պետական բյուջե:

4. 3.1-րդ կետը հստակեցման կարիք ունի, մասնավորապես` անհրաժեշտ է նշել այն հտևանքները, որ կարող են ունենալ շահառուների համար էլեկտրոնային կառավարման համակարգի (ԷԿՀ) հետագա ընդլայնումը և կատարելագործումը: Օրինակ` հնարավոր կոռուպցիոն ռիսկերի կրճատման, որոշումների կայացման գործընթացներին հետևելու հնարավորություն.

5. 3.4-րդ կետում օգտագործվում է «համատարած» տերմինը, որը չափելի չէ և խիստ անորոշ է: Առաջարկվում է սահմանել չափելի և հստակ ակնկալվող արդյունքներ:

6. 4-րդ բաժնում բերված են միայն  ֆինանսավորամն աղբյուրները և որևէ խոսք չի արսվում իրականցման սկզբունքների մասին: Մեր կարծիքով այս մասին պետք է լինի հստակ նկարագիր: Օրինակ` հասկանալի չէ ԷԿՀ ներդնելուց և կատարելագործելուց հետո, ծախսածածկման տեսակետից, ինչ սկզբունքով է այն գործելու` փոխհատուցվելու են ծախսերը շահագործման ընթացքում, թե մնալու է մշտապես սպասարկման ծախսեր պահանջող համակարգ:
7. Նախագծում բացակայում են նաև մոնիթորինգի և գնահատման համակարգի մասին դրույթներ, որը նույնպես շատ կարևոր է:
	1. Ընդունելի է
2. Ընդունելի է
3. Ընդունելի է
4. Ընդունելի է
5. Ընդունելի չէ
6. Ընդունելի չէ
7. Ընդունելի է մասնակի

	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

«Համատարած» տերմինը ենթադրում է բոլոր ոլորտներում կիրառվող էլեկտրոնային ծառայություններ:

ԷԿՀ-ն նկարագրում է կոնցեպտուալ մոտեցումները և ՀՀ -ում էլեկտրոնային կառավարման տեսլականը՝ զարգացման և կատարելագործման տեսանկյունից: 
ՀՀ կառավարության 2014թ. ապրիլի 10-ի "էլեկտրոնային կառավարման ռազմավարական ծրագրին հավանություն տալու մասին" թիվ 14-44  արձանագրային որոշմամբ  Պետական հատվածի արդիականացման երկորդ ծրագրի (PSMP2) շրջանակներում "էլեկտրոնային ծառայությունների փոխգործելիության շրջանակի և կառուցողական քաղաքականության վերլուծության" նպատակով ՀՀ ՖՆ ԱՖԾԿԿ-ի կողմից հայտարարվել է մրցույթ: Հայկական Փոխգործելիության Շրջանակը, որտեղ նախատեսվում է նաև մոնիթորինգի և գնահատման միջոցառումներ: Ուստի դրա իրականացումից հետո անպայման կնախատեսվեն համապատասխան գործողությունները:


	14
	ՀՀ Ֆինանսների նախարարություն
	1. Հաշվի առնելով, որ ՀՀ կառավարության 2014թ. Ապրիլի 10-ի նիստի N 14 արձանագրային որոշմամբ հավանության արժանացած էլեկտրոնային կառավարման ռազմավարական խրագրի 1.1 կետը նախատեսում է թվայնացման համար հանրային ծառայությունների տարեկան պլանավորում և գործողությունների ճանապարհային քարտեզի նախապատրաստում, ուստի առաջարկում ենք փաստաթղթի անվանումը համապատասխանեցնել ռազմավարական ծրագրի 1.1 կետին:
2. Նախագծով նախատեսված Հայաստանի Հանրապետությունում էլեկտրոնային կառավարման 2014-2015 թվականների միջոցառումների ցանկի /այսուհետ` ցանկ/ 1-ին բաժնի 1.2, 1.3 և 1.4 ենթակետերի 6-րդ "Ֆինանսական ապահովումը" սյունակից անհրաժեշտ է հանել "ՀՀ պետական բյուջե" բառերը, նկատի ունենալով,որ ՀՀ 2014 թվականի պետական բյուջեում այդ նպատակով միջոցներ նախատեսված չեն:

3. Առաջարկում ենք հստակեցնել, թե Ցանկի "Ժամկետ" սյունակը հանդիսանում է միջոցառումների կատարման սկզբնաժամկետ, թե վերջնաժամկետ, մասնավորապես` 3.4 ենթակետի ժամկետը սյունակում նշված է "2014թ. 2-րդ կիսամյակից":

4. Ցանկի 3.1-3.6 ենթակետրերում անհրաժեշտ է հստակեցնել միջոցառումների նպատակը` նշելով, թե ինչ են նախատեսում միջոցառումները` համակարգի ներդրում, կատարելագործում, արդիականացում, թե այլ գործողություն, ինչպես նաև վերանայել վերոնշյալ և մի շարք այլ ենթակետերի "շարունակական" ժամկետները:

5. Առաջարկում ենք հստակեցնել Ցանկի 1.6 ենթակետով սահմանված "Իրավաբանական անձնաց էլեկտրոնային գրանցման համակարգ" միջոցառումը` հաշվի առնելով, որ 2011թ.-ից արդեն իսկ շահագործման է հանձնված Հայաստանի Հանրապետության արդարադատության նախարարության իրավաբանական անձանց պետական ռեգիստրի էլեկտրոնային համակարգը, որն ինտեգրված է ՀՀ ֆինանսների նախարարության էլեկտրոնային կառավարման համակարգին:
6. Առաջարկում ենք Ցանկի "Պատասխանատու մարմին" սյունակի "Էլեկտրոնային կառավարման ենթակառուցվածքների ներդրման գրասնեյակ" (ԷԿԵՆԳ) ՓԲԸ-ից հետո հանել "համաձայնությամբ" բառը, քանի որ միջոցառումներում մասնակցության վերաբերյալ դրույթները արդեն իսկ սահմանված են ՀՀ կառավարության 2014թ. Ապրիլի 10-ի նիստի N 14 արձնագրային որոշմամբ, իսկ այդպիսի համաձայնություն անհրաժեշտության դեպքում նախատեսել  միջոցառումների իրականացման նպատակով առանձին համաձայնագրերի ստորագրում:

7. 2014թ. Հունվարի 1-ից ՀՀ հանրապետական գործադիր մարմիններն ու տարածքային կառավարման մարմիններն ու պետական հիմնարկները "Գնումների մասին"ՀՀ օրենքով /այսուհետ` Օրենք/ նախատեսված բաց և շրջանակային համաձայնագրերի միջոցով գնման ընթացակարգերը իրականացրել են բացառապես էլեկտրոնային գնումների Armeps համակարգով: Ներկայումս իրականցվում են աշխատանքներ Օրենքի 2-րդ հոդվածի 1-ին մասի ա) կետով նախաեսված պատվիրատուների, բացառությամբ գյուղական համայնքների, Օրենքով սահմանված բաց, պարզեցված, շրջանակային համաձայնագրերի միջոցով գնման և 20-րդ հոդվածի 3-րդ մասի 2-րդ կետով սահմանված ընթացակարգերեը 2015թ. Հունվարի 1-ից Armeps համակարգով անցկացնելու նպատակով:

Ցանկի 4.1 ենթակետում նշված գնումների միասնական և անբողջական տվյալների բազայի ստեղծման կապակցությամբ հայտնում ենք, որ դրա համար անհրաժեշտ` գնումների պլանավորում, պայմանագրերի կատարման և հաշվետվությունների մոդուլների տեխնիկական մասնագրերը դեռևս գտնվում են մշակման փուլում, ինչով պայմանավորված` առաջարկում ենք Ցանկի 4.1 ենթակետի կատարման ժամկետ սահմանել 2015թ., իսկ նույն ենթակետի 5-րդ` "Արդյունք" սյունակի "եղանակով" բառից հետո լրացնել "բացառությամբ մրցակցային երկխոսության և Օրենքի 20-րդ հոդվածի 3-րդ մասի 1-ին կետով սահմանված ընթացակարգերի," բառերը:

8. Ցանկի 4.3 ենթակետում "Պատասխանատու մարմին" սյունակում "ՀՀ ԿԱ պետական եկամուտների կոմիտե" բառերը փոխարինել "ՀՀ ֆինանսների նախարարություն" բառերով:
Միևնույն ժամանակ հայտնում ենք, որ ՀՀ ֆինանսների նախարարությունը իր պատրաստակամությունն է հայտնում Հարկային հաշվետվությունների էեկտրոնային եղանակով ընդունման համակարգիշրջանակներում համապատասխան ռեսուրսների առկայության դեպքում ստեղծել հաշվետվությունների ներկայացման նպատակով պորտալ, ինչպես նաև իրականացնել վերլուծական աշխատանքներ ՀՀ ֆինանսների նախարարություն և ՀՀ ազգային վիճակագրական ծառայություն ներկայացվող տեղեկատվության կրկնությունների վերաբերյալ, ինչի արդյունքում կկրճատվի կրկնվող տեղեկատվության տրամադրումը, որը կնպաստի պետական կառավարման մարմինների հետ իրավաբանական և ֆիզիկական անձնաց շփման կրճատմանը և ժամանակի խնայողությանը: Հայտնում ենք, որ եթե Ցանկի "ժամկետ" սյունակը արտացոլում է միջոցառումների վերջնաժամկետը, ապա սույն ենթակետի համար նախատեսված ժամկետը համարում ենք ռիսկային:

9. Հաշվի առնելով, որ Ցանկի 4.7 և 4.9 ենթակետրեը ենթադրում են ԱՏԳ իրականացնողների համար ձևակերպումների վրա ծախսվող ժամանակահատվածի կրճատում, ուստի առաջարկում ենք "Միջոցառման անվանում" սյունակներում "հայտերի ընդունման համակարգի ներդում" արտահայտությունը փոխարինել "հավաստագրերի տրամադրման "մեկ պատուհան" համակարգի ներդրում" արտահայտությամբ և միջոցառումների իրականացման ընթացքում նախատեսել ՀՀ ՖՆ մաքսային ծառայության տեղեկատվական համակարգերի հետ ինտեգրում:
10. Առաջարկում ենք Ցանկի 5-րդ բաժնում նախատեսված միջոցառումները իրականացնել ՀՀ 2015-2017 թվականների պետական միջնաժամկետ ծախսերի ծրագրով համապատասխան պետական մարմիններին նախատեսված ընդհանուր հատկացումների շրջանակներում:
11. հաշվի առնելով ՀՀ ֆինանսների նախարարության փորձը «Կառավարություն->Կառավարություն», «Կառավարություն->Մասնավոր սեկտոր», «Մասնավոր սեկտոր->Կառավարություն» և «Մասնավոր սեկտոր->Մասնավոր սեկտոր» տեսակների որակյալ էլեկտրոնային ծառայությունների մատուցման գործում, կարծում ենք, որ ՀՀ կառավարության որոշումով հաստատվող միջոցառումների ցանկի որոշ կետերում այն պետք է ընդգրկվի որպես պատասխանատու մարմին: Մասնավորապես, սա վերաբերում է էլեկտրոնային ծառայությունների մատուցման միասնական պլատֆորմ մշակելու հարցերին:
12. ՀՀ էլեկտրոնային կառավարման 2015-2016թթ. միջոցառումների ծրագրի նախագիծը վերամշակելու նպատակով առաջարկում ենք կազմակերպել ՀՀ արդարադատության և ՀՀ ֆի​նանսների նախարարությունների համապատասխան մասնագետների հանդիպում-քննարկումը:
13. Առաջարկում ենք նաև հիշյալ նախագծին կից միջոցառումների ծրագրի «.Կրթություն և գիտություն» բաժնի 2.3 և 2.6 կետերից հանել «ՀՀ պետական բյուջե» բառերը, քանի որ այդ նպատակներով միջոցներ նախատեսված չեն ինչպես ՀՀ 2015թ. պետական բյուջեով, այնպես էլ ՀՀ 2015-2017թթ. պետական միջնաժամկետ ծախսերի ծրագրով:
	1. Ընդունելի չէ
2. Ընդունելի է

3. Ընդունելի է

4. Ընդունելի է

5. Ընդունելի չէ
6. Ընդունելի չէ

7. Ընդունելի է
8. Ընդունելի չէ

9. Ընդունելի է

10. Ընդունելի է
11. Ընդունելի չէ
12. Ընդունելի է մասնակի 

13. Ընդունելի է

	Նախագծի ներկայիս անվանումը ավելի ընդհրանրական է, կրառման տեսանկյունից ավելի նպատակահարմար:
Կատարվել է համապատասխան փոփոխություն:

Ցանկի "Ժամկետ" սյունակը հանդիսանում է միջոցառումների կատարման վերջնաժամկետ: Ցանկի 3.4 միջոցառման վերջնաժամկետը սահմանվել է 2014թ. դեկտեմբեր:
Կատարվել է համապատասխան փոփոխություն:

Արդիականացման ծրագրում կատարվելու են որոշ փոփոխություններ՝ ռեգիստրի ամբողջական ավտոմատացման ընդլայնման աշխատանքների մասով:
Ցանկի "Պատասխանատու մարմին" սյունակի "Էլեկտրոնային կառավարման ենթակառուցվածքների ներդրման գրասնեյակ" (ԷԿԵՆԳ) ՓԲԸ-ից հետո "համաձայնությամբ" բառի հանումը հակասում է "Իրավական ակտերի մասին" ՀՀ օրենքի պահանջներին
Կատարվել է համապատասխան փոփոխություն:

Ցանկի 4.3 ենթակետը հանվել է միջոցառումների ցանկից` համաձայն ՀՀ Ազգային վիճակագրական ծառայության առաջարկության:
Կատարվել է համապատասխան փոփոխություն:

Կատարվել է համապատասխան փոփոխություն:
Միասնական պլատֆորմի մշակումը իրականացվելու է ԷԿԵՆԳ ՓԲԸ-ի կողմից, որը ունի մեծ փորձ էլեկտրոնային ենթակառուցվածքների ներդրման ոլորտում, ինչպես նաև ԷԿԵՆԳ-ը ունի հարուստ փորձ  համագործակցելու տարբեր պետական մարմինների  հետ տարբեր համակարգերի մշակման և ներդրման գործընթացում։ Մշակման ընթացքում ԷԿԵՆԳ սերտորեն կհամագործակցի Ֆինանսների նախարարության հետ։
Հաշվի առնելով այն հանգամանաքը, որ տվյալ ոլորտը դինամիկ զարգացող է և պարբերաբար անհրաժեշտություն է ծագելու որոշումը վերանայելու, առաջարկում ենք ընդունել որոշման նախագիծը ներկայիս տեսքով, հետագայում ԷԿԵՆԳ ՓԲԸ-ն կկազմակերպի այդ հանդիպումը, որի արդյունքում անհրաժեշտության դեպքում փոփոխության կենթարկվի համապատասխան որոշումը։
Կատարվել է համապատասխան փոփոխություն:

	ՀՀ Ոստիկանություն
	1.Միջոցառումների ցանկի 3.10-րդ կետի "պատասխանատու մարմին" սյունակից հանել "ՀՀ ԿԱ ոստիկանություն" բառերը, քանի որ նշված միջոցառումը չի առնչվում ՀՀ ոստիկանությանը:

2. Բացի այդ նախագծով նախատեսված չեն տեղեկատվական անվտանգության ապահովան խնդիրները, որի վերաբերյալառաջարկվում է կազմակերպել քննարկում շահագրգիռ գերատեսչությունների հետ:
	1. Ընդունելի է
2. Ընդունելի չէ
	Կատարվել է համապատասխան փոփոխություն:
Սա էլեկտրոնային կառավարման իրականացման ճանապարհային քարտեզն է, որը 2014-2015թթ. գործառույթների ցանկ է և նախատեսված չէ այս ժամանակաշրջանի համար:

	16
	ՀՀ Արդարադատության նախարարություն
	1. Որոշման նախագծով հաստատված հավելվածի (այսուհետ՝ հավելված) նախաբանի 3-րդ պարբերությունում «ՀՀ կառավարությունը» բառերն անհրաժեշտ է փոխարինել «ՀՀ կառավարության» բառերով:

2. Հավելվածով ներկայացված միջոցառումների ցանկի 1.1-ի վերաբերյալ հայտնում ենք, որ ՀՀ արդարադատության նախարարության կողմից արդեն իսկ իրականացվել է անհատական տվյալների պաշտպանության ոլորտում միջազգային փորձի ուսումնասիրություն և «Անհատական տվյալների պաշտպանության մասին» ՀՀ օրենքի նախագիծը ներկայացվել է ՀՀ կառավարություն: Հիշյալ նախագիծը ՀՀ կառավարության կողմից հավանության է արժանացել, ճանաչվել է անհետաձգելի և ներկայացվել է Ազգային ժողով:
3. Միջոցառումների ցանկի 1.6-րդ կետի վերաբերյալ հայտնում ենք, որ 2014 թվականի հունիսի 21-ին ընդունվել է ««Քաղաքացիական կացության ակտերի մասին» ՀՀ օրենքում լրացումներ կատարելու մասին» ՀՀ օրենքը, որի համաձայն՝ Հայաստանի Հանրապետության արդարադատության նախարարությունում գործում է քաղաքացիական կացության ակտերի գրանցման միասնական էլեկտրոնային կառավարման համակարգ, որը հասանելի է ՔԿԱԳ մարմիններին համացանցի միջոցով: Նշենք նաև, որ վերոհիշյալ օրենքն ուժի մեջ է մտնում 2014 թվականի սեպտեմբերի 30-ին: 

Միաժամանակ հայտնում ենք, որ արդեն ՔԿԱԳ 31 ստորաբաժանումներ անցել են էլեկտրոնային կառավարման համակարգին և մինչև օրենքի ուժի մեջ մտնելը քաղաքացիական կացության ակտերի գրանցման մնացած ստորաբաժանումները ևս կմիանան համակարգին: 

Միջոցառումների ցանկի 1.6-րդ կետի կապակցությամբ անհրաժեշտ է նկատի ունենալ, որ նշված կետով նախատեսված «Իրավաբանական անձանց էլեկտրոնային գրանցման համակարգն» արդեն իսկ ներդրված է: Այդ առումով անհրաժեշտ է նկատի ունենալ ՀՀ կառավարության 2014 թվականի փետրվարի 20-ի N 258-Ա որոշումը, որով հաստատված հավելվածի 3-րդ կետով արդեն իսկ կարգավորված են «E-registry» կայքի հետ կապված հարաբերությունները:

4. Միջոցառումների ցանկի 2.4-րդ և 2.5-րդ կետերում «ՀՀ կրթության նախարարություն» բառերն անհրաժեշտ է փոխարինել «ՀՀ կրթության և գիտության նախարարություն» բառերով՝ նկատի ունենալով «ՀՀ կառավարության կառուցվածքի մասին» ՀՀ օրենքի 1-ին հոդվածի պահանջները:

5. Միջոցառումների ցանկի «Ֆինանսավորման աղբյուր» սյունակում նշված «Դեղերի և բժշկական տեխնոլոգիաների փորձագիտական կենտրոն», «ԱՄՆ Միջազգային զարգացման Գործակալություն», «ԱՄՆ պաշտպանության վտանգների նվազեցման գործակալություն», «Համաշխարհային բանկ», «Ասիական Զարգացման Բանկ» բառերից հետո անհրաժեշտ է լրացնել «/համաձայնությամբ/» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:

6. Նախագիծն անհրաժեշտ է համաձայնեցնել բոլոր շահագրգիռ մարմինների հետ:
	1. Ընդունելի է
2. Ընդունելի չէ
3. Ընդունելի է մասնակի

4. Ընդունելի է

5. Ընդունելի է

6. Ընդունելի է


	Կատարվել է համապատասխան փոփոխություն:
Միջոցառումների ցանկի 1.1 կետը մաս է կազմում ՀՀ-ում էլեկտրոնային կառավարման 2014-2015թթ. Միջոցառումների և ընդգրկված է որպես հիմնական բաղադրիչ:
Ծրագրով նախատեսված է, որ բոլոր 50 ՔԿԱԳ-ները կմիավորվեն միասնական ցանցում, իսկ «Իրավաբանական անձանց էլեկտրոնային գրանցման համակարգն» արդեն իսկ ներդրված է, նշանակում է այդմասով միջոցառումը կատարված է, բայցի քանի որ վերջինս մաս է կազմում ՀՀ-ում էլեկտրոնային կառավարման միջոցառումների, ապա վերջինս չենք կարող ջնջել ցանկից:

Կատարվել է համապատասխան փոփոխություն:
Կատարվել է համապատասխան փոփոխություն:
Նախագիծը համաձայնեցվել է բոլոր շահագրգիռ մարմինների հետ:

	ՀՀ ԿԱ Անշարժ գույքի կադաստրի պետական կոմիտե
	Էլեկտրոնային նոտարիատի և կադաստրի պետական կոմիտեի էլեկտրոնային համակարգերի միջև համակցումը պետք է կատարվի համակարգերի միջև էլեկտրոնային տեղեկատվության փոխանակումը ապահովող համապատասխան էլեկտրոնային (ցանցային) ծառայությունների միջոցով, որոնք ներկայումս արդեն մշակվել են: Նշված ծառայությունների ամբողջական փորձարկման և ներդրման արդյունքում Էլեկտրոնային նոտարիատի համակարգում աշխատող նորատներին հնարավորություն կընձեռնվի անշարժ գույքի ու դրա նկատմամբ իրավունքների և սահմանափակումների վերաբերյալ տեղեկատվության տրամադրման, ինչպես նաև նոտարի կողմից վավերացված` անշարժ գույքի նկատմամբ գործարքներից ծագող իրավունքների պետական գրանցման դիմումներն ու «Գույքի նկատմամբ իրավունքների պետական գրանցման մասին» ՀՀ օրենքով սահմանված այլ անհրաժեշտ փաստաթղթերի էլեկտրոնային պատճենները Էլեկտրոնային նոտարիատի համակարգից մուտքագրել կադաստրի էլեկտրոնային համակարգ և էլեկտրոնային ծառայության միջոցով ստանալ նաև մուտքագրված դիմումի հիման վրա հարուցված վարույթներով կազմված ավարտական փաստաթղթերի օրինակները: 

Վերը նշված համակցման միջոցով տեղեկությունների փոխանակման անվտանգությունը ապահովելու նպատակով անհրաժեշտ է Էլեկտրոնային նոտարիատի և կադաստրի էլեկտրոնային համակարգերի միջև կապի հաստատում վիրտուալ առանձնացված կապուղու միջոցով: Բացի այդ, համակցման իրավական հիմքերի ապահովման նպատակով անհրաժեշտ ենք համարում համապատասխան փոփոխություններ կատարել գույքի նկատմամբ իրավունքների ու սահմանափակումների պետական գրանցման դիմումները և փաստաթղթերն էլեկտրոնային եղանակով ներկայացնելու կարգը սահմանող ՀՀ կառավարության 09.02.2012թ. N 165-Ն որոշման մեջ` դրանում նախատեսելով էլեկտրոնային նոտարիատի համակարգից էլեկտրոնային եղանակով դիմումների ներկայացումը կանոնակարգող դրույթներ:

Ինչ վերաբերում է նոտարների կողմից ներկայացված դիմումների հիման վրա գույքի նկատմամբ իրավունքների պետական գրանցման վարույթների արդյունքում կազմվող ավարտական փաստաթղթերը (վկայականներ, որոշումներ, ծանուցումներ) նոտաների կողմից քաղաքացիներին տրամադրելուն, ապա հայտնվում է, որ ներկայումս քննարկման փուլում է գտնվում «Գույքի նկատմամբ իրավունքների պետական գրանցման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը, որի ընդունումը, ի թիվս այլ խնդիրների կանոնակարգման, կապահովի նաև իրավունքների պետական գրանցման կամ տեղեկատվության տրամադրման վարույթների իրականացման արդյունքում կազմված փաստաթղթերը` նոտարների կողմից տրամադրելու գործառույթի իրավական հիմքերը: Այդ իսկ պատճառով, նոտարների կողմից ավարտական փաստաթղթերի տրամադրմանը նպատակահարմար ենք համարում անդրադառնալ օրենքի նախագծի ընդունումից հետո: 

Միաժամանակ հայտնում ենք, որ «Հայաստանի Հանրապետությունում էլեկտրոնային կառավարման 2014-2015թթ. միջոցառումների ծրագրին հավանություն տալու մասին» ՀՀ կառավարության արձանագրային որոշման նախագծի այլ դրույթների վերաբերյալ կադաստրի պետական կոմիտեն դիտողություններ և առաջարկություններ չունի:
	Ընդունելի է
	Միջոցառումների ցանկի 4.2 կետը մաս է կազմում ՀՀ-ում էլեկտրոնային կառավարման 2014-2015թթ. Միջոցառումների ցանկի, ընդգրկված է որպես հիմնական բաղադրիչ և կրում է շարունակական բնույթ: Սակայն միջոցառումների ցանկում ընդգրկված լինելը չի նշանակում որ նշված միջոցառման հետ կապված ոչինչ արված չէ:



